
Хөрмәтле Рамил Рәшитович!
Хөрмәтле Президиум!
Хөрмәтле депутатлар, район Советы утырышында катнашучылар(
Отчет чорында Балтач районы башкарма комитеты үзенең төп юнәлешен социаль мәсьәләләргә игътибарны арттыру, халыкның яшәү дәрәҗәсен яхшырту, икътисадын тотрыкландыру, мәгариф, сәламәтлек саклау, капиталь төзелеш, коммуналь хуҗалык, спорт, мәдәният тармакларын комплексы үстерүдә максатчан эш алып барды.

Гомуми оештыру бүлеге эшчәнлеге
Федераль үзәк, Татарстан Республикасы хөкүмәте һәм  район Советы куйган бурычларны тормышка ашыру максатыннан чыгып район башкарма комитетында 2017нчы елда барлыгы 1456 карар һәм 210 боерык кабул ителде. Шулай ук башкарма комитет исеменә 7704 документ һәм хат кереп, белгечләр тарафыннан өйрәнелде һәм алар буенча хезмәт оештырылды. Шул ук вакытта белгечләр тарафыннан төрле инстанцияләргә җавап йөзеннән 3028 документ әзерләп җибәрелде. Бүгенге көндә башкарма комитетта барлыгы 45 кеше эшли, шуның 33е- муниципаль хезмәткәр.

Мөрәҗәгатьләр

2017 елда район башкарма комитетына гражданнардан язмача 605 мөрәҗәгать керде һәм 87 кеше шәхси кабул ителде. Мөрәҗәгатьләрне хәл итү ике федераль закон нигезендә тормышка ашырыла (“Халыктан кергән мөрәҗәгатьләрне карау тәртибе турындагы 59 нчы федераль закон) һәм “Дәүләт һәм муниципаль хезмәтләр күрсәтүне оештыру турындагы” 210 нчы федераль закон). Мөрәҗәгатьләрнең 56% - муниципаль хезмәтләр (услуги) буенча, ә 44% - шәхси. Муниципаль хезмәтләрнең 70% - җир һәм мөлкәт, торак мәсьәләләре буенча, 30% - кайгырту һәм тәрбиячелек (опека һәм попечительлек) эшләренә кагылышлы. Шәхси мөрәҗәгатьләргә килсәк - 8% - торак шартларын яхшырту, 20% - торак-коммуналь, төзекләндеру, юллар төзелеше, газ, су үткәрү эшләре буенча, 39% - торак белән тәэмин итү программаларында торучыларнын учет эшләренә үзгәрешләр керту, 6% - тормышта авыр хәлдә калып материаль ярдәм сораучылар, 9% – югары уку йортларына керү өчен максатчан юллама алу буенча, 2% - җир һәм төзелеш кодексларын бозып үзара низагка кергән күршеләр һәм 16% - башка бик күп өлкәләргә кагыла. Башкарма комитетка Россия, Татарстан Президентына, башка дәүләт органнарына, аларнын Интернет челтәре аркылы гражданнардан килгән мөрәҗәгатьләрне кабул итү рәсми сайтларына юлланган гаризалар – 32% (2016нчы ел белән чагыштырганда бу күрсәткеч 12%ка югарырак).

Алда халык тарафынан мөрәҗәгать ителгән сорауларга игътибар итсәк аларныӊ күбесе канәгатьләндерелгән, әмма бүгенге көндә материаль ярдәм, бушка торак белән тәэмин итү (бу бигрәк тә торак хәлен яхшырту буенча озак еллар чиратта торучылар турында сүз бара) мәсәләләре бигрәк тә авыл районнары өчен көннән-көн катлаулана.

Торак программалары

Башкарма комитетта мохтаҗ гражданнарны социаль наем шартнамәләре буенча торак белән тәэмин итүгә мохтаҗ 227 күп төрле категорияле гражданнар исәптә тора. Алар иң авыр, башка бер программара шартларыны туры килмәгән инвалидлар, инвалид бала караучы, күп балалы гаиләләр, хәрби сугыш ветераннары һәм башкалар.

Авыл җирлекләренең тотрыклы үсеше Федераль максатчан программасы аша торак шартларын яхшыртырга теләк бердергән 345 гаилә исәптә. Алар ике категориягә бүленә: 35 яшькә кадәрле яшь гаиләләр һәм яшь белгечләр (алар 167),  гражданнарның торак шартларын яхшырту (178 кеше чиратта тора). Әле әйтеп кителгән программаның саллы өлеше субсидия формасында килүен исәпкә алып райондашларыбыз еллар узуы белән исәпләшми үз чиратын һәм вакытын көтә. Безнең зур залларда җыеп социаль ипотека программасына күчү турында үгетләүләр хәзергә кирәкле нәтиҗәсен бирми.

Шулай ук районыбыз территориясендә ятимнәрнең йорт шартларын яхшырту, күләмле булмаса да социаль ипотека программалары тормышка ашырылып килә.
Безгә алда саналып узган торак проблемаларын хәл итүнең башка юлларын эзләү бурычы килеп баса. Шуңа күрә бу юнәлештә авыл җирлеге башлыклары белән берлектә активрак эшләргә, әһәмиятле социаль-сәяси мәсьәләләргә күбрәк игътибар бирергә, җәмәгатьчелек фикерен ешрак исәпкә алып, аларның гозерләренә якынрак килеп, хезмәтебезне нәтиҗәлерәк итү бурычы тора. Бүген халыкның үз катнашуынан башка районыбыз үсешен тәэмин итү мөмкин түгел. Тагын шуны да өстәп әйтеп китәсем килә: халкыбызныӊ тормыш сыйфаты биредә утыручы җитәкчеләрнеӊ эшчәнлегенә бәя бирүче төп критерий . Шулай булгач безнеӊ бу һәрчак өстенлекле бурычыбыз.
ЗАГС бүлеге эшчәнлеге

Халыкка хезмәт күрсәтү темасын дәвам итеп мөрәҗәгатьләрнең саллы өлеше архив һәм гражданлык хәле актлары бүлекләренә туры килүе хакында Сезнең игътибарга җиткерәм.

2015 елның 1 апреленнән гражданлык хәле актларын теркәү өр-яңа АИС ЗАГС ВЕБ(оnline)программасында башкарыла. 2017елда район буенча 975  гражданлык хәле актлары теркәлде. Юридик әһәмияткә ия булган 3126 (чагыштырма өчен: 2016 елда- 1242, 2015 елда-1103) гариза, шулар арасында, төзәтмә кертү турында -126, кабат таныклык (справка бирү) - 3000 гариза каралды. Район бюджетына барлыгы 398 705 сум дәүләт пошлинасы кертелде.

2016 елның  июль аеннан  ГХАТ бүлегендә  ведомство ара информация алу программасы (СМЭВ) кертелде. 2017 елның ахырына 8000 якын гариза эшкәртелде. Язылган тәртип буенча килгән гаризалар 5 эш көне эчендә эшкәртелеп җавап бирелергә тиеш.Бездә бу эш  гадәттәгечә 1-2 көн эчендә проблемасыз башкарыла. Бу информацияне жибәрер өчен архивның тулысынча электрон базага кертеп  бетерелгән булуы мөһим.

ГХАТ бүлеге эшчәнлегенә тукталгач кыскача гына демографик ситуацияне дә яктыртып узасы килә.

Белгәнегезчә, районыбыз җирлегендә бүген 35 меңгә якын кеше, 10нан  артык милләт вәкилләре дус-тату яшиләр һәм нәтиҗәле хезмәт итәләр.
Район халкының уртача яше 37,9, уртача гомер озынлыгы - 71,3 яшь.

2015 елдан бирле районда туучы балалар саны кимеп бара.Бугенге көндә районның демографик хәленә күз салсак, 2017 елда  туучы балалар саны 292, бу 2016 ел белән чагыштырганда 15 балага,ә 2015  ел белән - 88 балага кимерәк. 2016  елда 345 кешенең үлүе теркәлгән булса, ә 2017 елда бу сан күбрәк- 358гә тулды. Шуларның 170-се ир-атлар, 188 – хатын кызлар.
Билгеле булганча, 2010 елдан дәүләт хезмәт порталында язылышырга теләүче яшьләр өчен уңайлы булган электрон гаризалар биру шартлары тудырылды. Бу алым яшьләр арасында зур популярлык алды һәм бугенге көндә язылышу өчен биргән электрон гаризалар 100% тәшкил итә. Ә барлык электрон гаризалар(бала тууы, исем алыштыруы, кабат таныклык алу, улемне теркәү, һ.б) күләме уртача 90% якынлашты. 2017 ел эчендә 238 пар гаилә корып яши башладылар. 2016 ел белән чагыштырганда 50 парга күбрәк. Соңгы елларда бу күрсәткечнең артык алга китмәве экономик кризис белән дә бәйле, яшьләр гражданский брак белән яшәүне дә кулайрак күрәләр.Дәүләт органнарында никахларын рәсмиләштермәгән шундый гаиләләрдә 27 бала туды. 
Суд карары нигезендә 45, уртак гариза нигезендә 9, приговор буенча-1 гаилә таркалды.  Дәүләт тарафыннан гаиләләр аерылу проблемасына зур игътибар бирелә башлады. Аерылырга дип килгән парларга аерым очрашып сөйләшүләр уткәрелә, Казан шәһәрендә урнашкан “Умай” исемле психологик ярдам күрсәтү гаилә академиясенә консультациягә бару киңәш ителә, бу чарада алар белән Балтач үзәк мәчетендә урнашкан “Гаилә үзәгендә” эшләүче дин әһелләре дә эшли. 

2017нче елның 18 декабре көнне ГХАТ органары барлыкка килүенә 100 ел тулды. Шул уңайдан Балтач бүлеге тантаналар залында ГХАТ хезмәткәрләрен һөнәри бәйрәмнәре белән котлау чарасы уздырылды, мактау грамоталар тапшырылды.
Архив бүлеге эшчәнлеге

Архив бүлегендә 2017 елда 914 (880е – стаж, хезмәт хакы, пенсиягә чыгу мәсьәләләре буенча, 34е – тематик (авыллар тарихы юридик әһәмияткә ия булган башка документлар буенча) мөрәҗәгать теркәлде, шуның 409 электрон формада. Хезмәтебездә технологияләрнең бик тиз үсүе башкарма комитет бүлекләре эшчәнлегенә электрон документ әйләнешен актив рәвештә кертүне таләп итә. Әлеге хезмәт безнең белгечләрдән башлангыч, база туплаган чорда бик зур өстәмә хезмәт сорый. Республика күләмендә архивларда сакланучы документларны бердәм автоматлаштырылган мәгълүмат системасына (ЕАИС – единая архивная информационная система) кертү буенча күләмле эш алып барыла 2014 елдан бирле электрон базага тутырылган күрсәткечләр түбәндәгечә

Архивта бугенге көнгә 24801 данә  документ саклана, шуның тагын 10778 данәсен электрон базага тутырып бетерәсе кала. Бүгенге көндә үк интернет челтәренә керә алган һәркем бердәм автоматлаштырылган мәгълүмат системасына (ЕАИС) теркәлеп кереп, узен кызыксындырган фонд документларының кайда сакланганын күрә ала. 2017 елдан башлап Балтач пенсия фонды белән дә эшчәнлек VipNet (ВипНет) программасы аша бары электрон рәвештә барыла.
Архив өлкәсендәге тагын бер яңалык – 2018 елның 16 январеннән башлап эш стажы һәм хезмәт хакы турындагы архив справкасына электрон рәвештэ портал аркылы гариза бирү мөмкинчелеге булдырылды. Башка бик күп төрле электрон хезмәтләр кебек үк архивтан эш стажы һәм хезмәт хакы турындагы справканы өйләрегездән чыкмый гына сората аласыз. Мөрәҗәгатьтә әзер справканы алу төрләрен дә курсәтә аласыз (архивка килеп, почтадан яки күпфункцияле үзәктән алырга була). (гос.услуги фото куеп була). 

2018 елда архив хезмәтенә 100 ел тула. Бу уңайдан соңгы ике елда республика күләмендә район архивларында  капиталь ремонтлар бара (2017нче елда – 14, 2018нче елда – 17 районда). Безнең районның да архив бүлегенең бүгенге көндә иң зур проблемасы – документлар саклау урыннарының чикле булуы. Булган мәйданнар 92,6% ка тулган. Районыбыз ешмаларының шәхси состав документларын алган очракта 2018 ел ахырына ук бу сан 98,1-98,6% җитәргә мөмкин. Шуңа күрә 2018 елда планлаштырылган капиталь ремонт кысаларында архив бүлегенә өстәмә мәйданнар бүлеп бирү зарури.

Күпфункцияле үзәк эшчәнлеге
Халыкка унайлы хезмәт күрсәтү максатыннан оештырылган дәүләт һәм муниципаль хезмәтен башкаручы күпфункцияле үзәк эшчәнлегенең хезмәт күрсәтүче юнәлешләре кинәйтелеп яңача формада эшләү җайга салынды. Барысы 7 тәрәзәдә 6 хезмәткәр 8 төрле федераль хезмәт һәм 4 төрле муниципаль хезмәт күрсәтелә. 2017 ел дәверендә 16966 гариза кабул ителеп канәгатьләнерелде. 2016нчы ел белән чагыштырганда гариза саны 7209 данәгә арткан. Шуны әйтәсе килә – машина йөртү таныклыгын алыштыру, Россия Федерациясенең дәүләт хезмәтләре сайтында теркәлү (ЕСИА) кебек хезмәтләр һәм пенсия фонды хезмәтләре – халык арасында аеруча популяр. Әлеге үзәкнең эшчәнлеге турында таныш булмаган җитәкчеләребез бәлки бу хезмәттә башкарма комитетның ни өлеше бар диеп аптырашып утырадыр. Халыктан кергән гаризалар эш юнәлешләре буенча бүленеп безнең бүлекләргә төшә һәм кирәкле хезмәт башкарыла. Кыскартылып әйткәндә бер гариза белән бер урында берничә төрле хезмәт башкарыла.

2017 елның октябрь аеннан башлап күпфункцияле үзәк хезмәткәрләре график буенча 12 авыл жирлегенә барып халыкка хезмәт күрсәтә башлады. Шул нисбәттән чыгып әлеге авыл җирлекләре башлыкларны мөрәҗәгать итәсем килә: халык арасында кызыксындыру уятыр өчен күпфункцияле үзәк күрсәтә торган хезмәтләрне Сезгә үзегезнең авыл җирлекләрендә тагын да актив яктырту эшен дәвам итәргә кирәк. 
Күпфункцияле үзәкләр күрсәтә торган хезмәтләрне арттыру халыкның озын-озак чиратлар аша җитәкчеләргә керү зарурлыгын бетерә, коррупциячел күренешләрне киметүнең нәтиҗәле чарасы булып тора. Башкарган эшләребез белән беррәттән килеп җитмәгәннәре дә бар хәзергә. Күрсәтелә торган хезмәтләрне киңәйтү, электрон рәвешкә күчерү һәм күпфункцияле үзәк эшчәнлеген массакүләм мәгълүмат чаралары аша халыкка яктырту эшен дәвам итү зарур.
Электрон түләүләр

Хөрмәтле депутатлар, утырыш эшчәнлегендә катнашучылар! Электрон технологияләр үсеше, аларны күпләп куллану тормышыбызның барлык өлкәләренә дә үтеп керде. Күп кенә эшне өйдән чыкмыйча башкару – гадәти күренешкә әйләнде. Мәгълүмәти терминаллар, мобиль кушымталар, махсус порталлар да яңадан-яңа хезмәтләр тәкъдим итә. Елдан-ел электрон технологияләрнең эшенә-рәтенә төшенеп, алардан актив файдаланучылар саны да ишәя бара. “Халык контроле” системасының, дәүләт һәм муниципаль хезмәтләр порталының торган саен камилләшә баруы, аларның популярлыгы – моның ачык дәлиле. Барыннан да бигрәк халык дәүләт хезмәтләре порталы аша төрле түләүләрне башкаруның уңай якларына төшенә.
Торак-коммуналь хезмәтләр өчен түләү, ЮХИДИ штрафларын каплау, табибка  язылу, балалар бакчасы өчен түләү мөмкинлегеннән бүген күп кенә райондашларыбыз файдалана. 2016нчы елда, Балтач районы республиканың 45 районы арасында электрон түләүләр күрсәткече буенча иң ахыргы рәттә иде: 2016 елның декабрь аенда торак-коммуналь хезмәтләр өчен түләүләрне гос.услуги порталы аша электрон рәвештә түләүчеләр күрсәткече 8% кына булса, 2017нче елның февралендә максималь күрсәткечкә - 22,7% җитте. Бу билгеле, бюджет өлкәсенә караган хезмәт коллективларының тырышлыгы белән булдырылды. Ай саен оешма-учреждение җитәкчеләре һәм аларның хезмәткәрләре белән җыелып сөйләшүләр, еш күзәтүләр ясап барулар үз нәтиҗәсен акрынлап булса да күрсәтә башлады. Быелгы күрсәткечләргә килгәндә, Саннарда күренгәнчә 2017нче елда электрон түләүләрдән файдаланучы райондашлар саны ай саен артуы күзәтелсә дә, кызганыч, 2018нче елга чыккач әлеге күрсәткеч янәдән “аска тәгәрәде”, һәм гыйнвар аенда 16,6% тәшкил итте (Электрон терминаллар аша – 7,27%). Монда район башкарма комитетының контроле йомшаруы да сәбәптер, шулай ук авыл хуҗалыгы, сәнәгать, төзелеш предприятиеләре хезмәт коллективлары, шәхси эшмәкәрлектә әле бу өлкәдә активлык җитәрлек дәрәҗәдә түгел. Барлык хезмәт коллективларының 80% тан артыгын түләүләрне дәүләт порталы электрон юл белән түләүгә күчүен тәэмин итү безнең алда торган бурыч.
Электрон түләүләр, электрон челтәрләр һәм кушымталар темасын кузгаткач, район башкарма комитетында 2017нче елда кертелә башлаучы зур электрон челтәр – Социаль тәэмин итү бердәм дәүләт магълүмати челтәре (ЕГИССО – Единая государственная информационная система социального обеспечения) турында берничә сүз әйтеп китәсе килә. Әлеге челтәрнең тормышка ашыруның төп максатлары булып түбәндәгеләр тора:

- гражданнарны һәм дәүләт органнарын, шул исәптән аларда ихтияҗ һәм мохтаҗлыкны ачыклау һәм прогнозлау өчен, социаль яклау һәм социаль хезмәтләр турында мәгълүмат белән тәэмин итү;

- Россия Федерациясе бюджет системасының төрле хакимият югарылыгында чыгымнарын прогнозлау;
- максатчанлык һәм мохтаҗлык принципларын төрле хакимият югарылыгында тормышка ашыру;

- гражданнарның социаль яклау чаралары һәм аларны тормышка ашыруга хокуклары хакында мәгълүмат алу дәрәҗәсен арттыру.

2018нче елның 1 гыйнварыннан район башкарма комитетында опека попечительлек секторының 4 социаль яклау чарасы, мәгариф идарәсенең балаларны белем бирү оешмаларында бушлай (яки өлешчә бушлай) тукландыру социаль яклау чарасы әлеге мәгүлүмати челтәргә кертелде. Бүгенге көндә бүлекләрдә билгеләнгән җаваплы белгечләр алдында шушы челтәргә алда әйтеп узган социаль яклау чараларын алган гражданнар хакында күләмле мәгълүмат тутыру максаты тора. Ә ул гражданнар саны, әйтергә кирәк, аз түгел – бары тик белем алу учреждениеләрендә генә 3700 тирәсе балага өлешчә бушлай туклану социаль яклау чарасы күрсәтелә.
Чынлап та, санап китсәң, электрон программалар, кушымталар, челтәрләр (ГИС ЖКХ, электронный бюджет, АЦК – автоматизированный центр контроля, СУФД - система удаленного финансового документооборота, Крипто АРМ, АИС МФЦ, ССТУ.РФ - сетевой справочный телефонный узел, СМЭВ - система межведомственного электронного взаимодействия, ЕИСК - единая информационная система кадров, ГАС Управление һәм башкалар) район башкарма комитетында бихисап һәм көннән көн арта бара. Әмма һәрберсе буенча тукталсак, регламентка сыешмаячакбыз. 
Комиссияләр

Район башкарма комитетының хезмәте төрле формада эш алып баручы комиссияләрнең һәрдаим эшчәнлеге белән  тулылана. Бүгенге көндә шундый 31 комиссия эшләп килә. Алар: гадәттән тыш хәлләрне кисәтү һәм янгын куркынычсызлыгын тәэмин итү, салымнар бурычын киметү, яшәү шартларын камилләштерү һәм керемнәрне легальлләштерү буенча (“соры базар”), хезмәт шартларын һәм хезмәтне саклау буенча, балигъ булмаган балалар белән эшләү һәм аларның хокукларын яклау, юл хәрәкәте иминлеге, административ комиссияләр һ.б. Барысын санап узуны кирәк дип санамыйм , чыгыш ясарга бирелгән регламентның саллы өлешен җәлеп итә. Шулар арасында актив рәвештә эшчәнлек алып баручыларның берничәсенә тукталып китәм.
КДНиЗП

Балаларның законлы мәнфәгатьләрен һәм хокукларын яклауга юнәлтелгән чараларны тормышка ашыручы балигъ булмаган балалар белән эшләү һәм аларның хокукларын яклау комиссиясенең эшчәнлеге тормышта авыр хәлдә калган гаиләләргә практик ярдәм күрсәтү, “авыр”гаиләләрне исәпкә куеп алар белән һәрдаим эшләү буенча актив хезмәт алып бара.

2017нче хезмәт елында комиссия авыл җирлеге башлыклары, гаиләләр һәм турыдан-туры тәрбиягә карашы булган җаваплы мәгариф хезмәткәрләре, класс житәкчеләре катнашында 38 утырыш уздырды. Шушы чорга барысы 161 административ материал тикшерелеп профилактик чара күрелде.

Кызганыч комиссиянең башкарган хезмәте белән беррәттән административ хокук бозу очраклары гаиләләр, аерым балалар тарафыннан башкарылуы безнең районыбызда әледә киң чагылыш таба. Ел ахырына  районда учетка куела торган гаиләләрнең саны арта баруы әлеге эшчәнлегебезгә яңа төрле тәрбия чаралары кулланып киң җәмәгатчелек белән эшләүне таләп итә.
Шул исәптән, Балтач районы башкарма комитетында 2016 елның май аеннан тәртипсез гаиләләр һәм балигъ булмаган балалар арасында хокук бозуларны кисәтү йөзеннән ике белгеч эшли башлады. Төп максатлары – хокук бозуларны, җинаятьләрне кисәтү, эчке эшләр органы вәкилләренә булышлык итү. Алар район полиция бүлегендә бәлигъ булмаганнар эше буенча бүлекчә (ПДН) инспекторлары белән тыгыз элемтәдә торып хезмәт итәләр, алар белән берлектә төнге рейдлар вакытында җәмәгать урыннарында тәртип саклыйлар. Эшләү дәверендә алар, хокук бозучы яшүсмерләрне ачыклап, Татарстан Республикасынын административ хокук бозулар кодексының 3.11статьясы буенча 40 административ беркетмә төзеделәр.

Белгечләр ПДН һәм Муниципаль социаль-тернәкләндерү консилиумында (МСРКда) исәпләнгән тәртипсез гаиләләр, хокук бозган яки җинаять эшләгән яшүсмерләр белән профилактик эш алып баралар. Ай саен аларнын яшәгән яки эш/уку урыннарында булалар. Гаиләдә балаларга карата эшләнгән җинаятьләрне булдырмау йөзеннән кичке рейдлар да оештыралар.

Мәктәп һәм балалар бакчаларында системалы рәвештә янгын куркынычсызлыгы, юл йөрү кагыйдәләрен, хулиганлык, караклык, хәмер яки наркотик матдәләрне кулланмау, интернет куркынычсызлыгы буенча һәм башка төрле хокук бозуларны булдырмау өчен дәресләр, инструктажлар үткәрәләр. 2017нче елда барлыгы шундый 341 чара уздырылды. 

Күптән түгел генә эшли башласалар да, әдеге белгечләребез 2017 елда VII Бөтен Рәсәй гыйльми һәм иҗади эшләр бәйгесендә катнашып, “Право на детство: профилактика насилия в семье, среди детей и молодежи” номинациясендә җиңү яуладылар. 

Террорга каршы комиссия

2017 нче елда Балтач район башкарма комитетының эшчәнлегендә үзебезнең җирлектә җәмәгать куркынычсызлыгын тәэмин итү һәм террорлык актларын кисәтү буенча профилактик чаралар үткәрү аерым юнәлеш алып торды.  Район җирлегендә җәмәгать куркынычсызлыгын тәэмин итү һәм террорлык актларын кисәтү буенча күп эшләр башкарылды. Моңа районның  террорга каршы комиссиясең хокук саклау органнары белән тыгыз элемтәдә эшләвенең нәтиҗәсе дип эйтергә кирәк. Үткән елда  профилактика максатларында терроризм очраклары булуны минимальләштерү максатыннан районда террорчылыкка каршы комиссиясенең 8 утырышы, хокук саклау органнары белән 30 координацион  киңәшмәсе үткәрелде. Квартал саен җирлек башлыклары белән 540 буш өйләрне контрольләү, күчеп кайткан гражданнарны контрольгә алу, алар буенча туган проблемаларны хәл итү ягыннан түгәрәк өстәлләр оештырылды.  

Хөрмәтле депутатлар! Җәмәгать куркынычсызлыгын тәэмин итү һәм террорлык актларын кисәтү буенча  хокук саклау органнары белән тыгыз элемтәдә эшләүнең нәтиҗәсе булып җирлектә әлеге хокук бозулар теркәлмәү тора. Әмма бүгенге көндә яшьләр интернет ресурслар аркылы радикаль юнәлешкә тиз кереп китәләр.  Социологик күзәтүләрдә күренгәнчә  яшьләрнең деструктив юнәлешкә кереп китүенә сәбәпче булып:

27,0 % үзенең гамәлләре өчен җавап бирергә кирәклеген аңламау тора;

33,5 % үз гамәлләрен аңламау;

13% кеше йогынтысына тартылу тора. 

Бүгенге көндә безне борчыган күренеш – ул Республиканың  террорчылыкка каршы комиссиясе Аппаратыннан килгән радикаль юнәлештәге интернет ресурслар  исемлегендә (барлыгы 30 группа) безнең районнан 44 кеше булуы. Шулар арасында яшьләр, социаль куркыныч хәлдә булган гаилә исемлегендә торучы гаиләләр булуы борчуга салды. Моның буенча районның террорга каршы комиссия карары белән эшне оештыру өчен эшче группа төзелде. Алар үз юнәлешендә эшне алып баралар. Ләкин шулай да һәрберебез үз якыннарыбызның үз үзләрен тотышына игътибарлы булсак, аларның ялгыш адым ясаудан коткарыр идек. Безнең җирлектә бүген яшь буынны тормышта яшәргә әзерләү, үз тормышлары проблемаларын хәл итүгә өйрәтү – төп проблема һәм бурыч. Җәмгыятьтә үз урыннарын табарга, төрле яклы үсешкә ирешергә ярдәм итүдә район җирлегебездә эшләп килүче яшьләр оешмаларының активлыгы кирәк. 

Гадэттэн тыш хэллэрне кисэту

һәм янгын куркынычсызлыгың булдырмау комиссиясе

Районның террорга каршы комиссиясең эшчәнлеге гадәттән тыш хәлләрне кисәтү һәм янгын куркынычсызлыгын булдырмау комиссиясе эшчәнлеге белән берлектә үрелеп бара.

Узган 2017 елда районда гадәттән тыш хәлләрне кисәтү һәм янгын куркынычсызлыгын булдырмау комиссиясенең 18 утырышы уздырылды һәм 18 законлы карары чыкты, шуларның 8 се планнан тыш утырышларда каралды, барлык чыккан нәтиҗәләр дә урыннарда башкаручыларга җиткерелде. 

Көндәлек вәзгыятъкә килгәндә район гадәттән тыш хәлләрне кисәтү һәм янгын куркынычсызлыгын булдырмау комиссиясе беркетмәләре, планнары нигезендә елның нинди булып килүенә карамастан Буран, Чатнама суык, Ташкын, Урман пожарлары буенча оператив планнар төзелә, территория паспортына, куркынычсызлык паспортына, нефтепродуктлар таралуын чикләү планына, критик мөһим объектларга, территориальный страховой фонд документацияләргә үзгәрешләр кертелеп тора, өйрәнүләр, кабатлаулар уздырыла. Ел фасылларының кискен чорларында коткару хезмәте, полиция, авыл җирлеге хезмәткәрләре белән берлектә патрульләр оештырыла, кисәтү баннерлары куела, памяткалар, искәрмәләр таратыла, гәҗитләрдә мәкаләләр чыгарыла, радиодан чыгышлар ясала. Төрле табигый афәтләрдә су басу, урман янгыннары, көчле давыллы яңгырлар чорында халыкка хәбәрләр  4 авылга куелган сиреналар тавышы ярдәмендә җиткерәлә, шул ук вакытта мөмкинлек буенча тавыш көчәйткечләре булган 41 мәчет,  2 чиркәү, җирле Кайтаваз радиосы, кәрәзле элемтә, Хезмәт, Азълане газеталары файдаланыла. Шулай ук сирена тавышлары кулланылып өйрәнүләр безнең сөт-май комбинатында аларнын эшчеләре белэн аммиак афәтеннән коткару буенча да уздырыла. Табигый бәла-казалар чорында Малмыж-Казан, Марий Эл юлларында 5 стационар җылыну пунктлары билгеләнгән (Балтач, Бөрбаш, Нөнәгәр, Яңгул мәктәпләре, эшмәкәр Хайруллинның «Ял» кафесы) базаларында һәм авыл җирлекләрендәге 4 мәктәп (Балтач, Борбаш, Янгул, Нөнәгәр) базаларында юлларда авыр хәлдә калучы кешеләргә яки гаиләләргә вакытлыча кереп яшәү өчен урыннар хәзерләнә, жылы ашау, киемнәр белән тәмин итү булдырылган.  Гадәттән тыш хәлләр өчен каралган район финанс резервы 4 млн. 110 мең 600 сум тәшкил итә, материаль резерв көнкүреш жиһазлары һәм азык-төлек белән 3 млн. 885, елдагыча быелгы бюджетта да 100 мең сум акча гадәттән тыш хәлләр өчен каралды һәм ул күбрәк хуҗалыкларында янгын чыгып зыян күргән авыр матди хәлгә калган гаиләләргә тотыла.  

Административ комиссия

Тормышыбыз иминлеген күрсәтүче тагын бер өлкә – әйләнә-тирә мөхитне саклау. Барыбызга да мәгълүм булганча, Россия Президенты Владимир Владимирович Путин Указы нигезендә, 2017 ел – Экология елы дип игълан ителгән иде. Бу Указны тормышка ашыру йөзеннән район башкарма комитеты тарафыннан ел дәвамында күләмле генә эшләр башкарылды, районыбыз экологик яктан чиста булсын өчен актив эш алып барылды. Бу өлкәдә эшнең торышын белү максатыннан авыл  җирлекләренә барып тикшерүләр үткәрелде, рейдлар оештырылды, авылларда  чисталыкның торышы бәяләнде, халыкның зарларын һәм теләкләрен тыңлап, күтәрелгән бу мәсьәләләр буенча тиешле чаралар күрелде.Тикшерү барышында кайбер эшләнеп бетмәгән эшләр һәм кимчелекләр дә ачыкланды. Тикшерү нәтиҗәләре буенча ел дәвамында санитар-экологик чисталыкка кагылышлы 64 закон бозу очрагы теркәлеп, гәеплеләргә беркетмә төзелде һәм алар барысы да Балтач муниципаль районы административ эшләр карау комиссиясе утырышларында каралып тиешле җазаларын алдылар.

Урамнарда йөри торган иясез этләрнең күбәюе дә административ эшләр карау комиссиясе эшчәнлеге игътибарыннан читтә калмады, аларны даими контрольдә тотарга тырышты. Мәсәлән, 2017 елда 53 шундый эт йоклатылып махсус оешмага озатылды. 

Шулай ук табигатьне саклау буенча Балтач муниципаль районы бюджеты хисабына түбәндәге эшләр башкарылды: 

- Шубан, Бөрбаш, Сосна, Карадуган, Яңгул Пыжмара, Смәел, Нөнәгәр, Салавыч, Урта Көшкәт, Куныр, Югары Субаш, Борнак, Шеңшеңәр авыл җирлекләре территорияләрендә санкцияләнмәгән чүплекләр рекультивацияләнеп (кирәк булган очракта) юкка чыгарылды;

- Балтач муниципаль районына кергән территорияләргә куелу өчен чүп контейнерлары алынды;

- Чапшар, Норма, Кариле, Чепья авыллары һәм Балтач штп. территорияләрендә хуҗалык итү нәтиҗәсендә бозылган җирләр рекультивацияләнде;

- Балтач шәһәр җирлегенең Курмала авылы янында урнашкан себер язвалы хайван зиратының санитар-саклану зонасы кечерәйтелде. 

Хөрмәтле депутатлар! Киләчәктә яшәгән тирәлегебезнең чисталыгын саклау, төзекләндерү кагыйдәләрен үтәү буенча безнең алда зур бурычлар тора, чөнки  туган төбәгебезнең ямьлелеге, халыкның сәламәтлеге шуларга бәйле. 

Хезмәт шартлары һәм хезмәтне саклау комиссиясе

Дөрес, кешенең сәламәтлегенә бары тик әйләнә-тирә мөхит кенә йогынты ясамый. Сәламәтлеккә зыян салучы бәхетсезлек очрагына эш урынында да тарырга мөмкин.
Биеклектән егылып төшү, хәрәкәтләнүче, төрле якка әйләнүче детальләргә һәм предметларга бәрелү, юл-транспорт фаҗигаләре җәрәхәтләнүнең, бәхетсезлекнең төп сәбәпләре булып тора. Әмма травмаларның иң төп сәбәбе булып, предприятие җитәкчеләренең хезмәт хәвефсезлеген тәэмин итүгә салкын каравы, производство эшчәнлеген канәгатьләнерлек оештырмавы, юл хәрәкәте кагыйдәләрен бозу, хезмәтне саклау буенча персоналның әзерлегендә җитешсезлекләр, төзек булмаган машина һәм механизмнарны эксплуатацияләү, хезмәткәрләр тарафыннан хезмәт һәм производство дисциплинасын бозу, шул исәптән исерек килеш эш башкару сәбәпләре исәпләнә.

Әлеге очракларны кисәтү – Балтач районы башкарма комитеты каршында 2006 елдан башлап эшләп килүче Хезмәтне саклау һәм хезмәт шартлары комиссиясенең төп бурычы булып тора. 2017нче елда Комиссиянең 17 утырышы булып узды, шуның 11е – оешма һәм предприятиеләргә чыгып үткәрелде.

Районда бәхетсезлек очракларын һәм һөнәри авыруларны кисәтү буенча тормышка ашырылган төрле чаралар ярдәмендә соңгы елларда җитештерүдә авыр нәтиҗәле бәхетсезлек очраклары кимүенең уңай динамикасы күзәтелә. Районыбызда 2017 ел нәтиҗәләре буенча бәхетсезлек очрагы һәм кискен травма алучылар теркәлмәде.
Шулай да бәхетсезлек очракларын профилактикалау максатында районыбыз оешма-предприятие җитәкчеләренә хезмәтне саклау һәм хәвефсез шартлар булдыру, билгеләнгән нормаларга ярашлы, хезмәткәрләрне шәхси саклану чаралары белән тәэмин итү, хезмәтне саклау буенча инструктажларны һәм укытуларны билгеләнгән вакытта үткәрүне оештыру, алкоголь, наркотик яисә башка токсик матдәләрдән исергән хәлдә эш башкарырга рөхсәт итмәскә, водительләргә рейсларга кадәр һәм аннан соң медицина тикшерүләре үткәрү буенча эшне яхшыртырга кирәк.
Хезмәтне саклауга игътибарны арттырып, эш урыннарында үлемне киметү һәм бу мөһим мәсьәләгә киң җәмәгатьчелек игьтибарын җәлеп итү максатында 1996 елдан башлап 28 апрельдә билгеләнеп узучы Бөтендөнья хезмәтне саклау көнен быел – 2018нче елда Татарстан Республикасы Министрлар Кабинеты боерыгы нигезендә 2-айлык итеп уздырырга тәкъдим ителде. Бу уңайдан, әлеге 2-айлык кысаларында, хезмәтне саклау көннәре оештыру, инструктажлар үткәрү дә хәвефсез хезмәтне пропагандалауга һәм тиешле эш шартлары булдыруга булышлык итәр, дип ышанасы килә.

Алкогольле һәм спиртлы продукциянең законсыз әйләнешен кисәтү буенча ведомствоара комиссия эшчәнлеге
2018 елның 1 мартына Балтач районында 24 оешмасының лицензиясе белән 94 сәүдә объектлары эшләп килә (чагыштырма өчен: 2017 елның 1 мартына - 106 сәүдә объектлары бар иде). Ягъни, ел дәвамында кимегән сәүдә объектлары саны 12, шуларның 3се – район үзәгендә, 9ы авылларда. Беренче чиратта сәүдә объектларының саны кимүенә  ЕГАИС системасын кертү зур йогынты ясады.

Бүгенге көндә 32 авылда алкогольле эчемлек сату пунктлары юк. Шуларның 16сында 100 кешедән артык халык яши. Әлеге авылларда «Чепья» кулланучылар җәмгыяте һәм җаваплылыгы чикләнгән «Бәхет»  җәмгыяте тарафыннан күчмә сәүдә оештырылган. Сәүдә Балтач муниципаль районы башкарма комитеты һәм Балтач районы буенча Эчке эшләр министрлыгының бүлеге белән расланган график нигезендә алып барыла.

2017 елда Балтач районында сатылган барлык төр спиртлы эчемлекләрнен күләме 399 мең литр булды (2016 белән чагыштырганда 101% тәшкил итте). Бу бер кеше башына уртача 11,9 литр дигән сүз (республика буенча - 15,1 литр).

2017 елда Балтач районында Татарстанда җитештерелгән аракы сату күләме 271 мең литр тәшкил итә. (2016 – 278 литр) – кимү 2%. (республика буенча киму 1%). Ә инде 2018 елның гыйнварында 2017нең гыйнвары белән чагыштырганда Татарстан аракысының 13%ка ким сатылуы күзәтелә. Төп сәбәп – читтән кергән аракы күп сатыла. (2018 гыйнварында 2017 белән чагыштырганда 3 тапкыр күбрәк сату күзәтелә). Икенчедән – шәхси хуҗалыклардан самогон, канистрдагы аракы сату статистиканы боза.

Сыра сатылуга игътибар итсәк, 2017елда шулай ук кимү күренә. (2016 белән чагыштырганда 39%ка).

Закон бозуларны кисәтү һәм ачыклау максаты белән алкогольле һәм спиртлы продукция әйләнеше өлкәсендә Госалкоголь инспекция тарафыннан 2017 елда 20 нәтиҗәле тикшерү узган. Шул исәптән 25500 сумлык штраф салынган: 16000 сумы – шәхси эшмәкәрләргә, 9500 сумы – физик затларга. Штрафлар 100% уз вакытында түләнеп беткән.

2017 елның 12 аена Балтач районы буенча 1304,5 литр легаль булмаган алкоголь һәм спиртлы продукция законсыз әйләнештән алынган.

2017 елда мобиль төркемнәр һәм сәүдә объектларын күзәтү эше барышында сәүдә нокталарындагы «икеле билгеләнеше» булган, аптекаларда законсыз гамәлгә ашырыла торган спиртлы эчемлекләр, стационар булмаган сәүдә объектларында алкогольле продукцияне тормышка ашыру тулысынча бетерелде.

Шулай ук шунысын билгеләп үтәргә кирәк, легаль булмаган алкоголь продукциясе әйләнешенә юл куймау максатыннан чыгып, өстәмә чаралар карала: бу «Халык контроле» эше буенча, «кайнар линия» телефоны, суррогат белән агулану турында массакүләм мәгълүматларда бастырылып чыгарыла.

2018 елга төп бурычлар:

· Татарстанда җитештерелгән спиртлы эчемлекләрнең сату күләмен арттыру

· Легаль алкогольле продукцияне гамәлгә ашыручы сәүдә объектларын санын киметмәү, ә, наоборот, арттыру

· спиртлы продукция әйләнеше өлкәсендә закон бозуларны ачыклау буенча контроль эшчәнлекне активлаштырырга 

Салым җыю

2017 елда комиссия  һәр атна саен Балтач район башкарма комитеты җитәкчесе рәислегендә, район прокуратурасы вәкилләре, эчке эшләр бүлеге, Федераль салым хезмәтенең районара инспекциясе, суд приставлары, Финанс-бюджет палатасы катнашында Татарстан Республикасы берләштерелгэн бюджетына салым бурычларын киметү буенча ведомствоара комиссия утырышларын уздырып килде. Хезмәтнең нәтиҗәсе буларак без узган елның сентябрь аеннан ел ахырына кадәр физик затлардан транспорт, милек һәм  җир салымнарын туплауны үз вакытында төгәлли алдык. Барысы 2 млн 533 мең сум күләмдә өстәмә салымнар тупланды. 

Шулай ук Татарстан Республикасының консолидацияләнгән бюджетына салымнар бурычын киметү буенча көндәлек режимда эш алып барыла. 2017нче елда – 22 млн 151 мең, 2018 елның 20 мартына – 3 млн 187 мең салымнар җыелды.

Район башкарма комитеты каршында эшләп килүче Комиссияләр эшчәнлегенә йомгак ясап шуны әйтәсе килә: алар барысы да башкарма комитеты хезмәткәрләренә өстәмә йөкләмә булып бара, һәм күп очракта, тиешле дәрәҗәдә һәм куелган срокларга сыешып эшләр өчен, хезмәткәрләргә еш кына күпмедер өлештә шәхси тормышларын, шәхси вакытларын корбан итәргә туры килә. 

Вазыйфа функцияләренә, бурычларына хас булмаган йөкләмәләрне әледән-әле өстәмә боерык белән билгеләү, башкарма комитетта эшләүче хезмәткәрләрны тагын да авыр хәлгә куя. Нәтиҗәдә, район буенча уртача хезмәт хакы булган 20226 сумга җитмәгән аларның хезмәт хакын да исәпкә алсаң, безнең алдыбызда озакламый әлеге структурада эшләүче калмаячак дигән перспектива баса.

Икътисад һәм прогнозлау бүлеге эшчәнлеге
ИП һәм КФХ

Узган 2017 елда барлыгы 77 кеше шәхси эшмәкәрләр булып учетка баскан. Шул ук вакытта 113 кеше тошкән.

2018 елның ике аенда учетка 11 кеше басса, төшучеләр саны 31гә житте.

2017 елның 1нче гыйнварына 690 эшмәкәр исәпләнсә, 2018 ел башына – 673 исәпләнә (тенденция кимү ягына бара). 

Сәбәпләре: минималь хезмәт хакы күләме арту сәбәпле салым түләве дә арта. Мәсәлән, МРОТ 2018 елның 1 гыйнварына – 9489 булса, 1 яллап эшләткән кеше өчен 1 елга хезмәт хакыннан тыш 34,4 мең сум салым түләргә кирәк була. 2018нче елның 1 маеннан МРОТ 11163 сум булачак, шул исәптән салым – 40,4 мең сум булачак. Салым түләү 17% артачак.

Яңа эш урыннары:

Меховой базасында  ООО Легпром ширкәте матур гына эшен башлап җибәреп   29 эш урыны булдырылды. Бу ширкәттә тиредән бияләй, подшлемник, дутик тегәләр  (2017 елда 227 мең сум НДФЛ түләгән)

Балтач узәгендә сыра хәм азык-төлек сата торган  “Красное и белое” кибете ачылып эшли башлады, 8 кешегә эш урыны тәэмин ителде. (2017 елда 123 мең сум НДФЛ түләгән).
2018 елда иске мех фабрикасы гаражлары территориясендә Тимерком ширкәте эшен башлап жибәрде (ИП Тимергалиева Эльвира Илшатовна). Монда пластик тәрәзәлэр, алюмин витражлар, тимерне порошок белән буяу кебек эшләр башкарыла һәм бугенге көндә 10 нан артык эш урыны булдырылды. Киләчәктә тулы көченә эшли башлагач 45-50 тирәсенә житер дип фаразлыйбыз. 

Карадуганда тулы коченә сугым цехы эшли башлады, 9 кешегә эш урыныны булдырылды.

44-ФЗ

Шушы өлкәдәге сүземне дәвам итеп икътисад һәм прогнозлау бүлегенең  44 нче федераль законга бәйле эшчәнлегенә тукталып узам. Белгәнебезчә, бу законның асылы – барлык тендер процедураларны һәм аукционнарны вакытында уздыру.  

2017нче елда бүлектә эшләп килүче белгечләр тарафыннан товарлар сатып алу, төрле формадагы төзелеш эшләре башкару, хезмәт күрсәтү буенча 44нче федераль законы нигезендә 194 млн сумга электрон формада 88 аукцион уздырылды. Барысы 188 млн сумлык 1651 контракт төзелде (мәсәлән, элек мәгариф бүлеге исеменнән бер контракт төзелсә, хәзер хәрбер оешма ягъни мәктәп, бакча белән аерым төзелә). Уздырылган аукционнар нәтиҗәсе буларак 6 миллион 15 мең бюджет акчаларына экономия ясалды.

Алдыбызда чишәсе мәсьәләләр дә бар:

1. Программаларда гел җитешсезлекләр чыгып тора (электрон кибет, бердәм мәгълүмат системасы) – шуның белән эшләр тоткарлана;
2. Заказчылар документларын вакытында тапшырып бетермәгән исәптән штраф яный (үзәк бухгалтерия эшчәнлеге буенча резервлар бар).
44-нче Федераль Законны  үтәү уңаеннан,  заказчыларга (мәктәп, детсад, спорт оешмалары һ.б.) сатып алу планнарын һәм план-графикларын электрон кибеттә һәм бердәм мәгълүмат системасында урнаштыру буенча зур ярдәм күрсәтелде, кече эшмәкәрлек субъектлары һәм социаль юнәлешле коммерцияле булмаган оешмаларның хисаплары төзелде һәм бердәм мәгълүмат системасында урнаштырылды.

Эшмәкәрлек белән очрашу

Районыбызда эшмәкәрлек Советы матур гына районыбыз җитәкчелеге белән хезмәттәшлек итә. 2017 елда район башлыгы һәм башкарма комитеты җитәкчесе катнашында 5 очрашу уздырылды. Хезмәттәшлекнең нәтиҗәсе буларак сәүдә нокталырында әле моңарчы гамәлдә булмаган Онлайн касса аппаратларын урнаштыру соравын Президентыбыз каршына куеп халык саны 1 меңгә кадәр җитмәгән саладагы хезмәт күрсәтүче эшмәкәрләр өчен өч елга кичектерүгә ирештек. Шулай ук прокуратура белән берлектә район үзәгенең Ленин урамында урнашкан сәүдә челтәрләренең җирләре буенча аерым киңәшмэ үткәрелде. «Бизнес Десант» проекты Татарстанда Икътисад министрлыгы тарафыннан 2015 елдан бирле тормышка ашырылып килэ. 2017 елда да район эшмәкәрләре өчен “Минутка” кафесында Казаннан килгән бизнес-тренерлар бушлай семинар-дәрес бирде. Татарстан икътисад министрлыгы һәм эшмәкәрлекне яклау фондының уртак проекты булган бу “бизнес-десант”ның максаты - урыннарда эшмәкәрләргә төрле ситуацияләрдән чыгу, үз-үзләрен яклау юлларын өйрәтү, интернет челтәре аша заманча файдалану буенча мәгълүмат бирү, яңа чаралар белән таныштыру иде.

Икътисад

2017 елда халыкның барлык керемнәре 6 млрд. 166 млн.  сум тәшкил итте. Бу районда 1 кешегә ай саен уртача 14777 сум акча кереме дигән сүз.

Узган елда район буенча хезмәт хакы фонды 1 млрд 959 млн. сум күләмендә исәпләнде, 2016 елга карата бу күрсәткеч - 108 %, уртача хезмәт хакы 20226 сумга җитеп, 2016 ел белән чагыштырганда 109 %ка артты.

Узган елда нигездә районның социаль-икътисадый үсеш күрсәткечләре начар булмады, районыбызда җәмгыяти, сәяси һәм икътисади тотрыклылык тәэмин ителде.

2017 елда районда җитештерелгән продукт күләме 11 млрд. 362 млн.сум тәшкил итте. (2016 белән чагыштырганда үсеш 113% тәшкил итте)

Җитештерелгән тулай продуктының структурасын Сез экраннардан күрә аласыз.

Барлык өлкәне исәпкә алып район буенча 1 млрд. 97 млн. сумлык инвестицияләр кертелде, шуның 492 млн. сумы производство максатларына юнәлтелде.

Җир һәм мөлкәт палатасы эшчәнлеге

Бюджетны тулыландыруның тагын бер юлы - мөлкәт һәм җирләрне файдалануга арендага бирү һәм аларны сату.

Узган 2017 елда район бюджетына мөлкәт һәм җирләрдән файдаланудан аренда, һәм шулай ук аларны сатудан кергән керемнәрне туплау планы 5 млн. 395 мең сум күләмендә җиткерелгән иде (2016 елда - 4 млн. 300 мең сум иде), ел нәтиҗәләре буенча, бюджетка тупланган керемнәрнең тулаем күләме 12 млн. 621 мең 025 сум тәшкил итте (үтәлеш 233%). Шул исәптән: мөлкәт арендасыннан – 85 мең 104 сум (2016 елда - 66 мең 886 сум), җирләр арендасыннан – 4 млн 695 мең 504 сум ( 2016 елда - 4 мил 295 мең 224 сум), җирләрне сатудан – 3 млн 844 мең 418 сум (2016 елда - 1 мил 849 мең 364 сум), мөлкәтне сатудан – 2 мил 898 мең 250 сум(2016 елда - 267 мең), пай жирләрен сатудан – 1 мил 8 мең 69 сум (2016 елда - 7 мил 919 мең 416 сум). Башка төр керемнәр (гамәлдән чыккан машиналарны сатудан, төзелеш материаллары итеп сатылган иске, гамәлдән чыккан биналар) –94 мең 489 сум (2016 елда - 1 мил 442 мең 248 сум) булды.

Дәүләт милкендә булган җирләр арендасыннан предприятие-оешмаларның, физик затларның бюджет алдында түләнмәгән әҗәтләре күләме 2018 елның 1 гыйнварына 524 мең 300 сум тәшкил итте.
2017 елның шул ук чорына бу курсәткеч 922 мең 342 сум (2016 елның шул ук чорына - 1 млн. 159 мең сум) булган. Шулай итеп әҗәтләрнең кимүе күзәтелә.

Әҗәтләрне бюджетка кайтару максатында 2017 елда шактый зур эш башкарылды. Әҗәтләрне кайтару өчен барлыгы 1 мил 602 мең 163 сумлык дәгъва кәгазьләре җибәрелде. Нәтижәдә, район бюджетына 1 мил 404 мең 260 сум акча кертелде. Соңгы чара булып судка мөрәжәгать итәргә дә туры килде, һәм бүгенге көндә 71 мең 32 сумлык дәгъвәләр суд карамагында.

Гомумән, арендага бирелгән җир участокларының аренда түләүләренә һәрдаим анализ ясала, контрольдә тора. Муниципаль жир контроле буенча 2017 елда 10 тикшеру уздырылып, 6 сында закон бозу очрагы ачыкланды, Росресстрнын Балтач хэм Кукмара районара территориаль булегенэ документлар жибэрелде хэм закон бозучы физик затлар 65 мен сумлык штрафка тартылды.

2012 елдан башлап 2018 елның 1-нче гыйнварына кадәр барлыгы 614 күп балалы гаилә җир кишәрлекләре сорап чиратка баскан, шуларның 533 нә җир кишәрлекләре бирелде, 2017 елда – 29 җир кишәрлекләре. Калган 81 гаилә чиратта үз җир кишәрлекләрен бирүне көтәләр.

Шәхси ярдәмчел хуҗалыклар

Берничә сүз шәхси ярдәмчел хуҗалыклар турында. Авыл җирлекләреннән  алынган мәгълүматләрдән күренгәнчә 2017 нче елда шәхси хуҗалыкларда 16 407 баш мөгезле эре терлек (2016 ел – 14 606 баш – 112%),  6 331 баш савым сыерлар (2016 ел – 5 709 баш – 111 %),  553 баш дуңгыз (2016 елда 837 баш – 66 %), 7 432 баш сарык һәм кәҗәләр (2016 ел – 6 735 баш - 110 %), 845 баш  ат (2016 ел - 498 баш - 170 %) исәпләнә.

2017 елда шәхси хуҗалыкларда 34 715 тонна сөт, 6075 тонна ит  җитештереп, 4 мең 740 тоннасы сатылды. Узган елда сөт сату 21 мең 107 тонна булып, узган ел белән чагыштырганда 120 % тәшкил итте (2016 елда – 17 мең 536 тонна). Шәхси хуҗалыкларның дәүләткә саткан сөтнең уртача бәясе 2016 нче елда 19 сум 91 тиен булса, 2017 елда сөтнең уртача сатып алу бәясе  20 сум 36 тиен тәшкил итте (45 тиенгә генә артты).

Авыл җирендә бушаган хезмәт көчләрен эш белән тәэмин итү юлларының берсе булуын аңлап район җитәкчелеге шәхси ярдәмчел хуҗалыкларга күпмедер ярдәм итәргә тырыша.
Шулай, шәхси хуҗалыкларга ярдәм йөзеннән  авыл хуҗалыгы предприятияләре ташламалы бәядән 16 мең тоннадан артыграк ашлык, 19 мең тоннага якын печән, 11 мең тонна салам сатып бирделәр.  Моннан тыш  терлек азыгы чагыштырмача арзан бәядән традицион үткәрелә торган авыл хуҗалыгы ярминкәләрендә дә сатыла.

Алдагы еллардагы кебек үк шәхси хуҗалыкларда терлекнең баш санын саклап калу максатыннан савым сыер башына һәм кәҗәләргә 19 млн. 590 мең сум күләмендә акчалата ярдәм ителде. Моннан тыш, алдагы еллардагы кебек, шәхси хуҗалыкларда ветеринар хезмәтнең чыгымнарын өлешчә каплау максатыннан дәүләт тарафыннан 1 баш сыерга 300 сум исәбеннән барлыгы    1 млн. 575 мең сум субсидия бирелде.

Узган ел шулай ук дәүләт кош-корт сатып алучыларга да ярдәм кулын сузды. Шул максатларга шәхси хуҗалыкларга 791 мең сумга якын субсидия түләнде. Моннан тыш, нәселле терлек сатып алу өчен 420 мең сум, бия атларын тоту өчен 228 мең сум күләмендә ярдәм күрсәтелде.

Соңгы өч елда мини-ферма төзегән шәхси хуҗалыкларга да субсидия түләнеп килә. Алдагы ике елда 36 мини-фермага акча алынган булса, 2017 елда исә 31 мини-фермага 4 млн. 360 мең сум күләмендә субсидия бирелде.

Барлыгы дәүләттән шәхси хуҗалыкларга 26 млн. 964 мең сум күләмендә төрле формада ярдәм күрсәтелде.

Моннан тыш гражданнарның шәхси ярдәмчел хуҗалыкларын торгызу һәм төзекләндерүгә алынган процентларын өлешчә каплау өчен 2017 елда 5 млн 875 мең сум субсидия түләнде.

Җирле бюджет
2017 елда районның берләштергән бюджеты керемнәр һәм чыгымнар буенча 748 млн. 569 мең 170 сум күләмендә дефицитсыз расланган иде. Моның 467 млн 776 мең 170 сумы дотация һәм субвенция, 280 млн 793 мең  сумы үзебездә – районда җыйналырга тиешле җирле салымнар тәшкил итәргә тиеш иде.

2017 елда фактта республика бюджетыннан алынасы дотация, субсидиялар һәм субвенциялар алынып бетте.

Ә үзебездә җыйналыргы тиешле салымнар һәм җыемнар 316 млн 901 мең сум тупланып, 108,82 % үтәлеш тәэмин ителде.

2017 ел дәверендә чыгымнарга булган үзгәрешләр буенча республика бюджетыннан үзара исәп-хисап буенча һәм финанс ярдәм буларак өстәмә 184 млн 417 мең сум акча алынды.

2017 нче елда бюджетының чыгымнар өлешен карап китсәк, чыгымнар  беренчел план буенча 748 млн. 569 мең 170 сум планнаштырылып, фактта 944 млн. 205 мең сумга үтәлеп 126,2 % үтәлеш тәэмин ителде. 

Тәмамлау сүзе

Мин 2017нче елга Рамил Рашитович тарафыннан әйтелмәгән хезмәт юнәлешләребезнең кайберләрен сезнең игътибарга куеп, гомуми нәтиҗә ясарга тырыштым, районның халәтен, аның перспективаларын яктырттым. Ишеткәннәрдән, экраннарда чагылган мәгълүмәтләрдән чыгып Сез район башкарма комитетының узган елгы эшчәнлекне үзегез күзалларсыз, дип уйлыйм.

2017 ел район халкы өчен әһәмиятле вакыйгаларга бай булды. Иҗтимагый-сәяси, социаль-икътисадый тотрыклылык сакланды, бик күп объектлар сафка басты. Ел дәвамында яуланган тыйнак кына уңышларга район җитәкчелегенең үз халкыбыз, шулай ук Татарстан Республикасы җитәкчеләре белән уртак тел табып эшләве нәтиҗәсендә ирешелде. Кыскасы, узган ел яулаган үрләребез безнең уртак тырышлык нәтиҗәсе булып тора. Әмма, шул ук вакытта, без һич тә канәгатьләнү хисе кичерергә тиеш түгел. Алда безне яңа проблемалар, катлаулы бурычлар көтә. Бердәм, тату булып, уртак максат куеп эшләгәндә хөкүмәтебез куйган актуаль бурычларны тормышка ашырырга районыбыз халкы сәләтле дип, бүгенге утырышта катнашучыларны ышандырып калам.

Сүземне тәмамлап, бүгенге утырышта көн тәртибен тикшерүдә актив катнашырсыз, эшлекле тәкъдимнәрегез һәм фикерләрегез белән чыгышны тулыландырырсыз, алдагы эшчәнлегебезне яхшыртуга этәргеч бирерсез, дип ышанам. Һәркемгә саулык-сәламәтлек, уңышлар телим.
Игътибарыгыз өчен рәхмәт!
PAGE  
17

